
9 – Ukubhekana Nokwahlulelwa Ngesibindi
9 – Ukubhekana N

okw
ahlulelw

a N
gesibindi

1

1

UMahluleli Ungakuwena

2

UJames Wokuqala, enye yamakhosi aseNgilandi, 
kuthiwa wake wazama umsebenzi wokuba umahluleli.  
Walalela kahle uhlangothi olulodwa lodaba ecaleni.  
Kwase kusele kancane akhiphe isigwebo lapho ebuye 
elalela olunye uhlangothi.!
Ukusukela lapho, wazithola edidekile, engazi ukuthi 
makenzeni.  Labantu ayeqale wababona sengathi 
bamsulwa, manje usebabona benecala.  Labo ayekade 
ebabone benecala, manje usebabona bemsulwa.  
Ekugcineni wawuyeka lomsebenzi wokuba umahluleli.!
Lenkosi uJames Wokuqala wayibeka ngalamazwi 
lendaba:  Kwakuhamba kahle ngisalalele uhlangothi 
olulodwa kuphela, kodwa lapho sengizizwe zombili 
izinhlangothi, angazi ukuthi ubani omsulwa nonecala.!
Umahluleli odidekile uzokuthola kunzima ukwenza 
isinqumo esifanele.!
UNkulunkulu umahluleli ongakhethi, nowahlulela 
ngeqiniso.!
Akadidekile nakancane njengoba ahlulela thina.!
   

3

(Video: 4 sec) IBhayibheli lifundisa ukuthi sonke 
sihlalelwe amacala phambi kukaNkulunkulu.

4

(Video: 12 sec) Namanje, sinikwe isamanisi ukuba sivele 
phambi kokwahlulelwa siphendule ngendlela esiphile 
ngayo nalokho esikwenzile.!
Yonke indoda, wonke owesifazane owake waphila 
unodaba olumlindile phambi kwesihlalo sokwahlulela 
sikaNkulunkulu - inkantolo ephakeme kunazo zonke.!
Umpostoli uPawulu uyakhuluma ngalokhu umhlaba 
wonke ozodlula kukhona:

Izenzo 17:31.!
Umisile usuku azakwahlulela ngalo izwe. Izenzo 17:31.!
Akekho oyophunyuka.  Akekho ongeke athole 
isamanisi.!
IBhayibheli lisho ngokusobala ukuthi bonke 
kuyofuneka bavele kulokho kwahlulelwa:

6

2 KwabaseKorinte 5:10.!
Ngokuba thina sonke simelwe ukubonakaliswa phambi 
kwesihlalo sokwahlulela sikaKristu... !
2 KwabaseKorinte 5:10.

7

Noma siyakukholwa lokhu noma cha.!
Noma siyakuthanda noma cha.!
Noma sizibiza ngamaKristu noma cha.!
Noma singobani, kumele sivele.!
UNkulunkulu akakhethi bala lomuntu.!
Uma sibizwa yinkantolo yasezulwini kumele siye.  
Nganina?!
UPawulu uyasinika impendulo:

8

KwabaseRoma 14:12.!
Ngalokho-ke yilowo nalowo phakathi kwethu 
uyakuziphendulela kuNkulunkulu.!
KwabaseRoma 14:12.

9

Isinqumo sesigcawu sasezulwini siyonquma ikusasa 
lawo wonke umuntu kwanaphakade.!
Futhi leso sinqumo ngeke sibuyele emuva, ngoba 
ayikho inkantolo yokudlulisa amacala!

10

(Video: 15 sec) Kodwa ngaphambi kokuba kukhishwe 
isinqumo, noma isigwebo, kumele kube khona 
ukwahlulelwa noma uphenyo.!
Ake sibheke eBhayibhelini sibone isithombe 
salesigcawu noma inkantolo yasezulwini iqhubeka.!
Umprofethi uDaniyeli wabhala wathi:

11

Daniyeli 7:9, 10!
Ngisabheka, kwabekwa izihlalo zobukhosi, kwahlala 
oMdala wezinsuku;

12

Izambatho zakhe zazimhlophe njengeqhwa, izinwele 
zekhanda laKhe zinjengoboya bezimvu.

13

Isihlalo saKhe sobukhosi sasingamalangabi omlilo.

14

Umnonjana womlilo wavela, waphuma phambi 
kwaKhe.

15

Izinkulungwane zenkulungwane zazimkhonza.

16

Nezinkulungwane eziyishumi zezinkulungwane 
eziyishumi zazimi ngaphambi kwaKhe.!
Kwahlala abahluleli, izincwadi zavulwa.!
Daniyeli 7:9, 10.

17

Lapha uDaniyeli udweba isithombe sikaNkulunkulu 
uBaba, noma oMdala Wezinsuku, ehlezi esihlalweni 
sobukhosi saphakade ezungezwe yizingelosi 
ezingenakubalwa.!
Manje-ke qaphela ukuthi uDaniyeli wayesebonani futhi 
embonweni:

18

Daniyeli 7:13 !
Ngabona emibonweni ebusuku, bheka,

19

kwafika namafu ezulu onjengeNdodana yoMuntu; 

20

yafika koMdala wezinsuku, yasondezwa phambi 
kwaKhe.!
Daniyeli 7:13.

21

Lapha iNdodana kaNkulunkulu iboniswa imi phambi 
koMdala wezinsuku.!
Kunjengasenkantolo yasemhlabeni!!
Kukhona umahluleli esihlalweni, uMdala wezinsuku.!
Kukhona ofakazi:  izingelosi ezingcwele ezazibona 
futhi zibhala yonke into.!
Phambi kwesihlalo sobukhosi, kumi uJesu - ummeli 
wabantu, njengoba uJohane esho ethi:

22

1 Johane 2:1!
...SinoMmeli kuYise, uJesu Kristu olungileyo.!
1 Johane 2:1.

23

!
Ungase uthi:  Yebo, bonke abantu bakhona, ngaphandle 
kwalowo okufanele abhekane nokwahlulelwa!!
Ngenye indlela kunjalo, kodwa ake siqaphele ukuthi 
lithini iBhayibheli:

24

Daniyeli 7:10!
Kwahlala abahluleli, izincwadi zavulwa.!
Daniyeli 7:10!
Ngokusobala lezincwadi ziqukethe umlando wezenzo 
zalabo abemi ekwahlulelweni, ngoba uSolomoni uthi:

25

Umshumayeli 12:14!
Ngokuba uNkulunkulu uyakuyisa yonke imisebenzi 
ekwahlulelweni kanye nakho konke okufihliweyo, 
noma kuhle noma kubi.!
Umshumayeli 12:14.

26

Malaki 3:16!
UMalaki uyathasisela athi:  Khona abamesaba uJehova 
bakhuluma bodwa omunye nomunye; uJehova 
waqaphela, wezwa;

27

Kwalotshwa phambi kwaKhe incwadi yokukhumbula 
ababemesaba uJehova, bezindla ngegama laKhe.!
Malaki 3:16.!
UNkulunkulu uyabona ngaso sonke isikhathi 
izinhliziyo zethu zidonseleka kuYena.  Uqaphela wonke 
amazwi enkuthazo esiwakhuluma kwabanye, nezenzo 
zomusa.!
Inkosi uDavide naye wayazi ngezincwadi zasezulwini 
ngoba sizwa ethi:

28

 IHubo 56:8.!
Yitha izinyembezi zami egabheni laKho;  azikho 
encwadini yaKho na?  IHubo 56:8.!
UNkulunkulu uyalwazi usizi lwakho lonke.!
Futhi wazi konke ngathi.  Nangu uDavide ethi:

29

IHubo 139:1, 3, 16!
Jehova, uyangihlolisisa, uyangazi.

30

...wazana nezindlela zonke zami.

31

Zonke izinsuku zami zalotshwa encwadini yaKho, 
zanqunywa, lungakafiki nolulodwa kuzo.!
IHubo 139:1, 3. 16.

32

Ngoba uNkulunkulu azi konke ngathi, akudingekile 
ukuba agcine izincwadi ukuba zisize Yena.!
Izincwadi zigcinelwe ukusiza indalo yonke, ukuze kube 
khona ubufakazi obucacile ngothando nobulungiswa 
bukaNkulunkulu ngecala ngalinye.!
Ukuziphendulela kuNkulunkulu umcabango oshubile.

33

Wonke umuntu kumele aphendule ngesipho esiyigugu 
kunazo zonke - ukuphila!  Wayesho lokhu uSolomoni 
mhla ethi:

34

Umshumayeli 11:9!
Thokoza, nsizwa, ebusheni bakho, inhliziyo yakho 
ikuphe ukwenama emihleni yobunsizwa bakho

35

njengokubona kwamehlo akho,

36

kepha yazi ukuthi ngakho konke lokho uNkulunkulu 
uyakukungenisa ekwahlulelweni.!
Umshumayeli 11:9.

37

Mathewu 12:36, 37!
UMathewu wathi:  Amazwi onke ayize 
abawakhulumayo abantu bayakuzilanda ngawo 
ngosuku lokwahlulelwa.

38

Ngokuba ngamazwi akho uyakuthethwa, nangamazwi 
akho uyakulahlwa.!
Mathewu 12:36, 37.

39

Omunye umcwaningi wathola ukuthi:!
Ngesonto elilodwa, umuntu ofana nawe nami, 
ukhuluma amazwi angagcwalisa incwadi enamakhasi 
angu 320!!
Lokho kungasho izincwadi ezingaphezu kuka 3 000 
eminyakeni engu 60!

40

Umtapo wakho wezincwadi uyothini ngosuku 
lokwahlulela na?!
Ngaphezu kwalokho, ngisho nemicabango nezisusa 
zalawomazwi nezenzo konke kuyoba sobala.

41

1 KwabaseKorinte 4:5!
INkosi iyakuveza ekukhanyeni okufihlakeleyo 
kobumnyama, iveze obala izizindlo zezinhliziyo...!
1 KwabaseKorinte 4:5

42

Ngeke kubekhona ukwesula noma ukugqiba izenzo 
zethu ngalolosuku!!
Abantu bangakwazi ukukhohlisa abangane babo ngisho 
nemindeni yabo, kodwa akekho ongakhohlisa 
uNkulunkulu.!
Ufunda izimfihlakalo zenhliziyo!

43

Niyabona, uma selufika usuku lokwahlulela, siyozithola 
simi kwenye yezindawo ezimbili:!
kungaba umlando wonke wezono zethu wagezwa 
ngegazi likaJesu;  noma umlando wezono zethu 
umelene nathi, ukusilahla.!
Futhi-ke akusikhona esizibiza ngakho, kodwa yilokho 
esiyikho nesikwenzayo okwenza umahluko!

44

Mathewu 16:27!
Sitshelwa ukuthi ekufikeni kukaJesu, ...uyakuvuza 
yilowo nalowo ngesenzo sakhe.  Mathewu 16:27!
Imisebenzi yethu emihle ngeke isisindise, umusa 
kaNkulunkulu osisindisayo.  Kodwa imisebenzi yethu 
emihle itshengisa ukuthi izinhliziyo zethu zinikelwe 
kuNkulunkulu.

Mhlawumbe enhliziyweni uthi :  Uma sisindiswa 
ngomusa, kungani sahlulelwa ngemisebenzi yethu na?!
Umbuzo omuhle lowo!!
UDr. Sakae Kubo usandu kubhala ethi:

46

Ake sibheke ukuthi kungasho ukuthini ukuba 
ukwahlulelwa bekungayi ngemisebenzi.

47

Ubezosahlulela ngani uNkulunkulu:  ibala lesikhumba 
sethu, isizwe sethu, isikhundla emphakathini, imfundo 
yethu, ubuhle noma ububi bethu, amathalente ethu, 
amandla ethu, 

48

ubulungu bethu ebandleni, noma ukusho kwethu 
ngomlomo ukuthi singamaKristu?  UNkulunkulu 
usahlulela kuphela ngemisebenzi yethu, noma mihle 
noma mibi.!
ISamanisi Lakho Lasenkantolo, ikhasi 20.!
Imisebenzi emihle ayenziwa abaqinisekile ngoba 
bethenga usindiso

49

(Video: 8 sec) Ingumphumela ozivelelayo enhliziyweni 
egcwele uthando ngoNkulunkulu nomuntu.!
Ubudlelwane bothando noJesu obuqhuba abalandeli 
baKhe ukuba benze okuhle.!
Esegoqa incwadi yoMshumayeli, uSolomoni uthi:

50

Umshumayeli 12:13, 14!
Nakhu ukuphela kwendaba, lapho sekuzwakele konke,

51

Mesabe uNkulunkulu, ugcine imiyalo yaKhe, ngokuba 
lokho kungokwabantu bonke.

52

Ngokuba uNkulunkulu uyakuyisa yonke imisebenzi 
ekwahlulelweni.!
Umshumayeli 12:13, 14.!
Njengoba ubudlelwane bomuntu noKristu 
buyokwahlulelwa ngokuziphatha kwakhe, kumele 
kube khona isilinganiso esicacile sokulinganisa lokho 
kuziphatha.

53

Ngokwenqubo yomthetho wezwe, ukuthethwa kwecala 
kusuke kuzama ukuthola ukuthi kube khona 
ukwephulwa komthetho yini.  Umuntu ulahlwa yicala 
kuphela uma kutholakala ukuthi wephule umthetho.

54

Ekwahluleleni kukaNkulunkulu kukhona umthetho 
noma isilinganiso, kanti uJakobe uyachaza ukuthi 
yimuphi umthetho oyophakanyiswa.

55

Jakobe 2:12.!
Khulumani kanjalo, nenze kanjalo njengokufanele 
abayakwahlulelwa ngomthetho wenkululeko.!
Jakobe 2:12.

56

Jakobe 2:11!
Endimaneni engaphambili, uJakobe ucaphuna emibili 
yemiyalo:  Ungaphingi nothi Ungabulali.!
Ngokusobala imiyalo eyishumi kaNkulunkulu ibizwa 
ngokuthi umthetho wenkululeko, okuyokwehlulelwa 
ngawo abantu.

57

(Video: 4 sec) Ukwahlulela kuyoveza ukuthi 
singakuluphi uhlangothi kulempikiswano phakathi 
kukaKristu noSathane.!
Ngabe singakuKristu na?!
Simvumele yini ukuba aphile impilo yaKhe 
ngaphakathi kwethu na?

Simthanda ngaphezu kwayo yonke enye into?  Intando 
yaKhe siyayithanda yini njengoba yembulwe 
emiyalweni eyishumi?!
Ngabe yisifiso sethu yini ukumlandela ngokusizwa 
amandla aKhe na?!
Ngabe usewubhalile yini umthetho waKhe 
ezinhliziyweni zethu na?

59

Niyabona, uma izifiki zifisa ukuba yizakhamuzi zelizwe 
elithile, kudingeka zifunge ukwethembeka kulelozwe, 
zithembise ukuba yizakhamuzi eziqotho, nokuhlonipha 
imithetho yalelozwe.

60

(Video: 10 sec) Kanjalo nakumaKristu.!
Uma bamukela uKristu, belangazelela ukuba 
yizakhamuzi zombuso waKhe, uNkulunkulu ufuna 
bafunge ukuthi bazomthanda bamhloniphe, 
baphakamise umthetho waKhe.

61

Nokho, akuzona zonke izifiki eziye zithembeke 
ezifungweni zazo.!
Abanye baye babonakale ngaphandle sengathi 
bayizakhamuzi ezethembekayo zezwe, kodwa kamuva 
batholakale bengenjalo.!
Uma kutholakala ubufakazi balokhu, bayaphucwa 
amalungelo abo, baphindiselwe lapho babevele khona.

62

Ngokunjalo, akuwona wonke amaKristu ahlala 
ethembekile ezifungweni zawo.!
Akwanele ukubalwa njengabalungile manje, kufuneka 
sihlale sithembekile kuYena aze abuye.!
Akwenele ukuzibiza ngomlandeli kaKristu, kudingeka 
siphile impilo yokulalela okuphelele nokwethembeka 
kuJesu kubonakale kithina.

63

Mathewu 7:21!
UJesu wathi:  Asibo bonke abashoyo Kimi ukuthi:  
Nkosi, Nkosi, abayakungena embusweni wezulu,

64

kuphela owenza intando kaBaba osezulwini.!
Mathewu 7:21.!
Yonke lempikiswano phakathi kokulunga nobubi, 
phakathi kukaKristu noSathane, ingesimilo sothando 
lukaNkulunkulu.

65

Kanti umthetho uyisilinganiso esibhaliwe saleso 
similo.!
Akumangalisi ukuthi ugqame kangaka ekwahlulelweni 
kokugcina!

66

Kodwa iqiniso elibalulekile, elingaziwa amaKristu 
ukuthi isigcawu sasezulwini sibuthene kumanje-nje!!
Empeleni, incwadi yokugcina yeBhayibheli, iSambulo, 
iveza ukuthi ukwahlulela kukaNkulunkulu 
kuyaqhubeka khona manje.

67

Kungakho ezahlukweni zokugcina zencwadi 
yeSambulo, uJohane ubhala ngesexwayiso nesimemo 
sokugcina emhlabeni ngalamazwi:

68

Isambulo 14:6, 7!
Ngase ngibona enye ingelosi indiza emkhathini wezulu,

69

inevangeli eliphakade ilishumayele kwabahlezi 
emhlabeni - 

70

nakuzo zonke izizwe, nemindeni, nezilimi nabantu -

71

Isho ngezwi elikhulu, ithi:  Mesabeni uNkulunkulu, 
nimnike inkazimulo, ngokuba ihora lokwahlulela 
kwaKhe selifikile;

72

nikhuleke kuYe owenza izulu nomhlaba nolwandle 
nemithombo yamanzi.!
Isambulo 14:6, 7.

73

Uzoqaphela ukuthi lesigijimi asisho ukuthi 
“ukwahlulela kuzofika,” sithi: ihora lokwahlulela 
kwaKhe selifikile.

74

Inxenye yesibili yalesigijimi esinxa-ntathu, sibiza 
abantwana bakaNkulunkulu ukuba baphume 
ezinhlelweni zenkolo yenkohliso ezokuba khona 
ezinsukwini zokugcina.!
Inxenye yokugcina yalesigijimi ixwayisa abantwana 
bakaNkulunkulu ukuba baqaphele bangakhonzi 
umbutho wesilo esikuSambulo 13.

75

Isambulo 14:9, 10!
Uma kukhona okhuleka kuso isilo nomfanekiso waso, 
elwamukela futhi uphawu ebunzini laKhe

76

Naye uyakuliphuza iwayini lolaka lukaNkulunkulu...!
Isambulo 14:9, 10.!
Manje qaphela izindimana 14 no 15 ezilandela 
isimemezelo sezingelosi ezintathu:

77

Isambulo 14:14, 15!
Ngase ngibona, bheka, nanto ifu elimhlophe, naphezu 
kwefu kuhlezi ofana neNdodana yoMuntu,



9 – Ukubhekana Nokwahlulelwa Ngesibindi
9 – Ukubhekana N

okw
ahlulelw

a N
gesibindi

13

78

enomqhele wegolide ekhanda laKhe, nasesandleni 
saKhe enesikela elibukhali.

79

Enye ingelosi yayisiphuma ethempelini, imemeza 
ngezwi elikhulu, ithi kohlezi phezu kwefu:

80

Faka isikela lakho, uvune, ngokuba kufikile isikhathi 
sokuvuna,

81

ngokuba sekomile okuvunwayo komhlaba.!
Isambulo 14:14, 15.

82

Siyini isivuno somhlaba na?  Ukuphela komhlaba.  
Ukuthi isivuno, kusho ukubuya kukaKristu.  
Kwenzekani ngaphambi kokubuya kukaJesu?  
Ukwahlulela kukaNkulunkulu.!
Ukwahlulela kwaKhe kuveza ukuthi obani 
abakulungele ukubuya kwaKhe.  !
Kodwa akesime, sihlole lesihloko ngokujulile.!
Mhlawumbe uyamangala ukuthi kwaqala nini 
lokwahlulela!

83

Isihluthulelo sitholakala phakathi kwesiprofetho 
esimangalisayo sikaDaniyeli!

84

Daniyeli 8:14.  !
Kuyoze kube yizikhathi zokuhlwa nezokusa 
eziyizinkulungwane ezimbili namakhulu amathathu, 
beseyihlanjululwa indlu engcwele.  Daniyeli 8:14.  Lesi 
yisiprofetho eside kunazo zonke eBhayibhelini 
esiphathelene nesikhathi .

85

Esiprofethweni siphawula ukuthi usuku lumele 
unyaka.  !
...Yilolo nalolosuku lube ngumnyaka.  Hezekeli 4:6.  
Kanjalo izinsuku ezingu 2 300 zimele iminyaka engu 
2 300.

86

Izinsuku ezingu 2 300, ziyinxenye yesiprofetho 
esitholakala kuDaniyeli 7, 8 no 9.

87

Lesiprofetho sisitshela ngqo, unyaka wokubhabhadiswa 
nokubethelwa kukaJesu.!
Futhi sisitshela ukuthi kuyoqala nini ukwahlulela.

88

Lezinsuku ezingu 2 300, noma iminyaka yesiprofetho 
engu 2 300, zaqala ngomyalo wenkosi uAhashiveroti 
wokuthi kwakhiwe iJerusalema kuvuswe nomnotho 
walo.!
Abakwa Israyeli babekade bengabathunjwa eBabele 
iminyaka engu 70, kanti babelangazelele ukubuyela 
kwelakubo, bavuselele iJerusalema labo abalithanda 
kakhulu.

89

Ekugcineni, ngonyaka ka 457 B.C. inkosi yakhipha 
umyalo ababekade bewulindele.  Iminyaka engu 2 300 
ukusuka kulonyaka iphela ngo A.D. 1844.!
Manje masibuyele endimaneni yethu.  Koze kube 
yizikhathi zokuhlwa nezikhathi zokusa 
eziyizinkulungwane ezimbili namakhulu amathathu, 
beseyihlanjululwa indlu engcwele.  Sibonile ukuthi 
lesiprofetho siphela ngo 1844.  Kuyini ukuhlanjululwa 
kwendawo engcwele na? 

Ngo 1844 kwaqala lokho iBhayibheli elikubiza 
ngokuthi Yihora lokwahlulela kukaNkulunkulu.   
Lashaya ihora ewashini.  Ungabuza uthi:  Kuhlangene 
kanjani ukwehlulela nokuhlanjululwa kwendawo 
engcwele okwaprofethwa nguDaniyeli, 
okwakuyokwenzeka ekupheleni kwezinsuku ezingu 
2 300 na?

91

Kuyini ukuhlanjululwa kwendawo engcwele na?  
Kuhlangene kanjani nokwahlulela?  IBhayibheli lichaza 
izindawo ezingcwele ezimbili - eyodwa isemhlabeni, 
enye isezulwini.

92

KwaIsrayeli wasendulo, abantu babeletha imihlatshelo 
yabo ethempelini nsuku zonke.

93

Babevuma izono zabo lapho, babulale iwundlu 
ukutshengisa ukukholwa kwabo ekufeni kukaJesu 
iNdodana kaNkululunkulu,okwakuzokwenzeka 
esikhathini esizayo.

94

Namhlanje uma sona, siyazivuma izono kuNkulunkulu 
ngoba uJesu wafa ukuze asihlawulele icala lesono.

95

Kodwa uJesu engakafi eKalvari, kwakungekho 
mhlatshelo ababebuka emuva kuwona;  ngaleyo ndlela 
babebheka phambili esikhathini lapho i”Wundlu” 
likaNkulunkulu lalizabafela.!
Ngokunikela ngesilwane esingenacala, babetshengisa 
ukukholwa kwabo kuMsindisi owayezofika afe, ukuze 
bathole ukuthethelelwa.

96

Izono zabo zazidlulela endaweni engcwele 
(ethempelini) ngokuthi umpristi afafaze igazi lesilwane 
ngaphambi kwesihenqo seNdawo eNgcwele-ngcwele 
yethabernekeli.



9 – Ukubhekana Nokwahlulelwa Ngesibindi

16

97

Kwakuthi-ke kanye ngonyaka, amaIsrayeli abe 
nenkonzo ezothile futhi engcwele kakhulu okuthiwa 
Usuku lokuBuyisana, noma ukuhlanjululwa kwendawo 
engcwele.  Kwabakwa Israyeli, kwakungusuku 
lokwahlulelwa.

98

Izinsuku eziyishumi ngaphambi kosuku lokubuyisana, 
kwakukhaliswa amacilongo, ukukhumbuza uIsrayeli 
ukuthi kwasekuyisikhathi sokuba bahlole 
imiphefumulo yabo, bavume izono.!
Bonke ababesilela kulokho babekhishelwa ngaphandle 
kwenkambi yakwaIsrayeli.

99

Ngokuba ngalolosuku niyakwenzelwa ukubuyisana 
ukuba nihlanjululwe;

100

niyakuhlambuluka ezonweni zenu zonke phambi 
kukaJehova.!
Levitikusi 16:30.

101

Manje-ke incwadi yamaHeberu ikwenza kube sobala 
ukuthi indawo engcwele yasemhlabeni nezinkonzo 
zayo, kwakungumfanekiso waleyo esezulwini lapho 
uKristu uMpristi Omkhulu wethu ethethelela khona 
izono zethu.

102

AmaHeberu 8:1, 2!
Uthi uPawulu:  SinoMpristi oMkhulu onjalo osewahlala 
ngakwesokunene sobukhosi soMkhulu emazulwini.

103

Isikhonzi sokungcwele nesetabernakele lempela 
elamiswa yiNkosi kungemuntu.!
KumaHeberu 8:1, 2.

104

AmaHeberu 9:11, 12, 24!
Futhi:  Kepha lokhu uKristu esefikile enguMpristi 
oMkhulu...

105

Wangena kanye kuphela endaweni engcwele, ...ngegazi 
laKhe,

106

ezuzile ukukhululwa okuphakade...

107

Ngokuba uKristu kangenanga endaweni engcwele 
eyenziwe ngezandla,

108

engumfanekiso waleyo okuyiyo ngempela, kepha 
wangena ezulwini uqobo,

109

ukuba manje abonakale ebusweni bukaNkulunkulu 
ngenxa yethu...!
KumaHeberu 9:11, 12, 24.!
Ukufa kukaKristu eKalvari kwasenzela intethelelo 
ephelele yezono zethu.

110

...Ngakhoke unamandla okusindisa ngokupheleleyo 
abeza kuNkulunkulu ngaYe,

111

lokhu ephilela njalo ukubamela.!
KumaHeberu 7:25.!
Ithempeli noma ithabarnekeli langempela lisezulwini.  
Konke okwenzeka emhlabeni kungumfanekiso 
walokho okwenzeka kulo icebo losindiso.!
UJesu yiWundlu elafayo.  UJesu unguMpristi ophilayo.  
UJesu unguMpristi oMkhulu.!
Njengoba umpristi omkhulu kwaIsrayeli wayengena 
kanye ngonyaka endaweni eNgcwele-ngcwele, kanjalo 
uJesu ekupheleni kwesikhathi wangena kwiNgcwele-
ngcwele ukwenza umsebenzi waKhe wokwahlulela.

112

Ekwahlulelweni, ukuthi solichithaphi iphakade, 
kwencike ekuthini bunjani ubudlelwane bethu 
noKristu.!
UKristu ulangazelele ukusisindisa.!
Wenza konke okusemandleni aKhe ukusisindisa.  Uthi:  
Ngalokho-ke yilowo nalowo oyakungivuma phambi 
kwabantu,

113

nami ngiyakumvuma phambi kukaBaba osezulwini.

114

Kepha lowo oyakungiphika phambi kwabantu, nami 
ngiyakumphika phambi kukaBaba osezulwini.!
Mathewu 10:32, 33.

115

Uyabona, asikho isidingo sokuba ume wedwa 
ekwahlulelweni!!
Uma simvuma uKristu, uzosivuma ngaphambi 
kukaYise.!
Uma singabakaKristu, ungummeli wethu.  Siyokuma 
phambi kukaNkulunkulu ngoJesu sengathi asikaze 
sone.

116

Umlando wethu uyotshengisa kuphela impilo enhle 
yoMsindisi wethu, thina sithole ubumsulwa baKhe.!
Ngakhoke sihlobo, asikho isidingo sokwesaba 
ukwahlulelwa uma umthanda uJesu, umlandela 
ngenhliziyo yakho nangomphefumulo wakho wonke.!
UJesu uyokuncengela ngegazi laKhe elachitheka ukuze 
kugezwe zonke izono ezivunyiwe.  UJohane uthi:

117

1 Johane 1:7!
Negazi likaJesu iNdodana yaKhe liyasihlambulula 
ezonweni zonke. 1 Johane 1:7

118

(Video: 13 sec) Siphila ezinsukwini zokugcina 
zomhlaba.  !
Ukwahlulela bekusolokhu kuqhubeka esigcawini 
sasezulwini kusukela ngo 1844.

119

(Video: iyaqhutshwa) Akungatshazwa, ukwahlulela 
kwaqala ngoAbela, umuntu wokuqala olungile owafa 
kulomhlaba.

120

1 Petru 4:17!
UPetru wathi:   Ngokuba sekuyisikhathi sokuba 
ukwahlulela kuqale endlini kaNkulunkulu...!
1 Petru 4:17!
Ngamanye amazwi, ukwahlulela kuqala ngalabo 
abazibiza ngabantwana bakaNkulunkulu.

121

Singambona-nje uAbela ngamehlo engqondo 
esesigcawini sasezulwini.!
Uma icala lakhe libizwa, uNkulunkulu ubona impilo 
kaAbela, nanko umlando wokwamukela kwakhe ukufa 
kweWundlu likaNkulunkulu.

122

Esinye sezenzo zokugcina zikaAbela ezibhalwe 
eBhayibhelini, umhlatshelo wakhe owawubonisa 
ukukholwa kuMsindisi ozayo.!
Impilo kaKristu ibalelwa kuyena.!
Izono zakhe zonke zigezwe ngegazi likaKristu.

123

Ungaqiniseka ukuthi uJesu, ummeli kaAbela, welula 
izandla zaKhe ezinamanxeba wathi:  Igazi laMi, Baba, 
lakhokhela icala lika Abela.!
Sengathi siyazizwa lezo zingelosi ezingenakubalwa 
zijabula ngesikhathi uJesu ethi:  Igama lika Abela 
malibhalwe encwadini yokuphila!!
Futhi igama lakhe lisekhona lapho namanje!!
Njengoba wethembisa uJesu:

124

Isambulo 3:5!
Onqobayo uyakwembathiswa kanjalo izingubo 
ezimhlophe,

125

negama lakhe angisoze ngalesula encwadini yokuphila.

126

negama lakhe ngiyakulivuma phambi kukaBaba 
naphambi kwezingelosi zaKhe.!
Isambulo 3:5.

127

Ngaphandle kokungabaza, negama likaJudasi selike 
lavela esigcawini sasezulwini.!
UJudasi wayekade engumlandeli kaKristu - engomunye 
wabafundi.!
Wayengemubi kangako, kodwa impilo yakhe 
yayingatshengisi lokho akukhuluma ngomlomo.!
Wayengamthandi ngenhliziyo yakhe yonke uKristu.

128

Ngezinye izikhathi wayedonseleka kuKristu, kodwa 
isono esisodwa saholela kwesinye, kwaze kwafika lapho 
ethengisa khona ngeNkosi yakhe ngezingcezu 
ezingamashumi amathathu esiliva!!
Ukusuka lapho, wazilengisa!

129

UJesu wayemthanda uJudas.  Waze waguqa wamgeza 
izinyawo ezinothuli ngalobo busuku besidlo sokugcina!  
UJesu wayethemba ukuthi izothinteka leyo nhliziyo 
ezikhukhumezile.!
Wayefuna ukuba ummeli wakhe ngelanga 
lokwahlulela, 

130

kodwa uJudas wakufulathela konke lokho.!
Sicabanga ukuthi kwamdabukisa kakhulu uJesu lapho 
esefika egameni likaJudas ekwahluleleni.!
Okwethu ukulunga ngeke kusebenze ngosuku 
lokwahlulela.!
Lalela:

131

Isaya 64:6.!
Sonke saba njengongcolileyo, nokulunga kwethu konke 
kwakunjengengubo enindiweyo...Isaya 64:6.

132

Yilabo kuphela ababeka uKristu kuqala empilweni 
yabo abangagqoka ingubo yokulunga.!
Ngaphandle kwalokho, akekho umuntu oyothethwa 
yicala ekwahlulelweni.!
Kanjalo-ke igama likaJudas lisuliwe encwadini 
yokuphila.  

133

Siphila esikhathini esibucayi.!
NjengamaIsrayeli, sidinga ukubukisisa impilo yethu.!
Sidinga ukuvuselela ukuzinikela kwethu kuJesu 
njengoba kuyiyona ndlela kuphela yokulungisela 
isamanisi elisibizela esigcawini.!
Masinyane, uzovalwa umusa wabantu, kuphume izwi 
elithi:

134

Isaya 64:6.!
Ongalungile makenze njalo ukungalungi...olungileyo 
makenze njalo ukulunga.!
Isambulo 22:11.!
Ngalesosikhathi, umusa nentethelelo uNkulunkulu 
akade eyiphe umuntu iyobe isihoxisiwe.!
Okuyiwona mazwi adabukisayo emlandweni womuntu 
kuyokuba amazwi alabo abakade bengenzi isinqumo 
ngosindiso - abangamamukelanga uKristu njengeNkosi 
noMmeli wabo.

135

Jeremiya 8:20!
Bayokuthi:  Ukuvuna kudlulile, ihlobo liphelile, kepha 
thina asisindiswanga!!
Jeremiya 8:20.!
Kanjalo uJesu uyobuya lapha emhlabeni, njengoba 
sifunda lamazwi:

136

Isambulo 22:12!
Bheka, ngiyeza masinyane, nomvuzo waMi unaMi 
ukumnika yilowo nalowo njengokomsebenzi wakhe.!
Isambulo 22:12

137

Sihlobo, uJesu ulangazelele ukuba uMmeli wakho 
ekwahluleleni!!
Ulangazelela ukuthi wamukele umnikelo awenza 
eKalvari.!
Ufisa ukuba uvume izono zakho kuYena ukuze azesule.!
Ufisa ukuba igama lakho libhalwe encwadini 
yokuphila.!
UJohane uchaza kanje labo abayongena, 
nabangayikungena umzini ongcwele:

138

Isambulo 21:27!
Akusoze kwangena-lutho olungcolileyo, nowenza 
amanyala namanga,

139

kuphela abalotshiwe encwadini yokuphila yeWundlu.!
Isambulo 21:27.

140

Ungathanda yini ukuvulela uJesu inhliziyo yakho 
khona manje?  Ungathanda yini ukuba akhiphe 
empilweni yakho yonke into engakuvimbela ukuba 
ungene embusweni waKhe?  Ekwahluleleni 
uNkulunkulu uyokwembula yonke into ngathi.  Yonke 
into iyokwembulwa.  Zonke izono zethu zibhaliwe.  
Ungathanda ukuba izono zakho zesulwe ngegazi 
likaJesu?  Ungathanda ukuba uKristu asukume athi:  
Yebo, lomuntu ungomunye wabaMi.!
Ngimxolele izono zakhe.  Ngilicimile icala lakhe.  Izono 
zakhe zigezwe ngegazi laMi.  Mazesulwe kwaphakade 
ezincwadini.  UJesu ungasesihlalweni sobukhosi sezulu 
ekwahlulelweni njengoMsindisi wakho.!
Khona manje!  Ngalomzuzu!  Ungeza yini kuYena?  
Uzomnika yini impilo yakho yonke?  Kungani 
ungaphakamiseli isandla sakho ezulwini khona manje 
njengoba sithandaza, uthi:  Yebo, Nkosi.  Thatha 
ukuphila kwami. Ngifuna ukuba owakho.


